
 «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 2-րդ մասին համապատասխան Հայաստանի Հանրապետության կառավարությունը որոշում է.
1. «Հայաստանի Հանրապետության 2011 թվականի պետական բյուջեում կատարել վերաբաշխում և Հայաստանի Հանրապետության կառավարության 2010 թվականի դեկտեմբերի 23-ի «Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին» N1748-ն որոշման մեջ կա​տա​րել փոփոխություններ` համաձայն հավելվածի:

2. Սույն որոշումն ոժի մեջ է մտնում պաշտոնական հրապարակմանը հաջորդող օրվանից:
ՀՀ կրթության և գիտության նախարար Արմեն Աշոտյան
Հ Ի Մ Ն Ա Վ Ո Ր Ո Ւ Մ
ՀՀ կառավարության որոշման նախագծի վերաբերյալ

Իրականացված 97000.0 հազ. դրամ վերաբաշխման արդյունքում AREAL լազերով ղեկավարվող գծային արագացուցչի համար ապահովվեց նախնական, ինչպես նաև ընթացիկ ծախսերի իրականացումը և սարքավորումների ձեռքբերումը: Նշված գումարով իրականացվեց նաև վերակառուցման և նորոգման աշխատանքների նախագծա-նախահաշվային փաստաթղթերի կազմումն ու փորձագիտական եզրակացության ստացումը: Սակայն հետագա շինարարական աշխատանքներն իրականացնելու համար ևս գումար է անհրաժեշտ: Գիտական և գիտատեխնիկական գործունեության պայմանագրային /թեմատիկ/  հետազոտություններ /01-05-01/  ծրագրի մասով, 4638 հոդվածով առկա է 15000,0 հազ. դրամ տնտեսում, ինչը պայմանավորված է այն փաստով, որ նախատեսված 200 թեմաների փոխարեն մրցույթի արդյունքում հաղթող էին ճանաչվել 167-ը:  Տնտեսում կա նաև գիտաշխատողներին գիտական աստիճանների համար տրվող հավելավճարներ/01-04-01/ ծրագրի մասով, 4637 հոդվածով` 40000,0 հազ. դրամ, ինչը պայմանավորված է 2008-2010 թթ. իրկանացվող պայմանագրային /թեմատիկ/ ծրագրի ավարտմամբ: Շուրջ 700 մրցութային թեմաներ իրականացնող գիտական խմբեր ավարտեցին իրենց աշխատանքները, ինչի արդյունքում դադարեցվեցին այդ խմբերում առկա գիտական աստիճան ունեցող գիտաշխատողների հավելավճարների տրամադրումը:

        Հաշվի առնելով վերոնշյալը, անհրաժեշտություն է առաջացել նշված տնտեսված գումարը` 55000,0 հազ. դրամ, վերաբաշխման միջոցով շենքերի և շինությունների կապիտալ նորոգում/09.06.01.02/ ծրագրով, 5112 հոդվածով հատկացնել ՀՀ Քաղաքաշինության նախարարությանը` Սինքրոտրոնային ճառագայթման օգտագործմամբ գիտական հետազոտությունների կենտրոնին` փոխանցելու համար, AREAL լազերով ղեկավարվող գծային արագացուցչի շինարարական աշխատանքներն իրականացնելու նպատակով: 

Արմեն Աշոտյան

ՏԵՂԵԿԱՆՔ
Նախագծի ընդունման առնչությամբ ընդունվելիք այլ նորմատիվ իրավական ակտերի ընդունման կամ դրանց ընդունման անհրաժեշտության բացակայության մասին
«Հայաստանի Հանրապետության 2011 թվականի պետական բյուջեում վերաբաշխում և Հայաստանի Հանրապետության կառավարության 2010 թվականի դեկտեմբերի 23-ի N1748-Ն որոշման  մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտեր ընդունելու անհրաժեշտություն չկա:

ՏԵՂԵԿԱՆՔ
Իրավական ակտն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 
Իրավական ակտի կիրառման դեպքում ակնկալվող արդյունքը. իրավական ակտն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:







